
Broj: 15-34-152/26
Datum: 09.01.2026. godine

Na osnovu člana 3. Pravilnika o uslovima i načinu ostvarivanja prava na dodjelu novčanih sredstava iz Fonda za mobilnost mladih Općine Stari Grad Sarajevo (“Službene novine Kantona Sarajevo“ 14/25), Općinski načelnik putem Službe za obrazovanje, kulturu, sport i mlade Općine Stari Grad Sarajevo raspisuje:
JAVNI POZIV
za dodjelu novčanih sredstava iz 
Fonda za mobilnost mladih Općine Stari Grad Sarajevo za 2026. godinu


I-PREDMET JAVNOG POZIVA
Predmet Javnog poziva je ostvarivanje prava na dodjelu finansijskih sredstava mladima sa područja Općine Stari Grad Sarajevo u skladu sa Pravilnikom o uslovima i načinu ostvarivanja prava iz Fonda za mobilnost mladih Općine Stari Grad Sarajevo.
II-PRAVO PRIJAVE ZA FINANSIRANJE/SUFINANSIRANJE
Pravo na dodjelu finansijskih sredstava iz Fonda za mobilnost mladih putem Javnog poziva mogu ostvariti učenici i studenti koji se nalaze na redovnom školovanju u osnovnim, srednjim i visokoškolskim ustanovama i nezaposlene mlade osobe koji su članovi, aktivisti ili volonteri omladinskih i drugih udruženja.
III-OPĆI USLOVI
· Da su državljani Bosne i Hercegovine;
· Da imaju prebivalište na području Općine Stari Grad Sarajevo, najmanje jednu godinu dana prije podnošenja prijave;
· Da su starosne dobi između 15 i 30 godina.
IV- POTREBNA DOKUMENTACIJA
Uz prijavu na ovaj Javni poziv obavezno se dostavlja sljedeća dokumentacija:
· Prijavni obrazac;
· Rodni list sa upisanom činjenicom o državljanstvu ili Uvjerenje o državljanstvu BiH (ne starije od 6 mjeseci);
· Uvjerenje o kretanju (ne starije od 6 mjeseci);
· Cips prijava za aplikanta (ne starija od 6 mjeseci);
· Poziv na učešće ili potvrdu o učešću u aktivnostima;
· Dokaz da troškove učešća ne snosi organizator;
· Potvrda o redovnom školovanju za učenike i studente;
· Uvjerenje Službe za zapošljavanje za nezaposlene (za one koji nisu na redovnom školovanju);
· Potvrdu ili drugi dokaz o angažmanu u organizaciji/udruženju (ukoliko postoji);
· Izjavu kandidata kojom se daje saglasnost da se njegovi podaci mogu obrađivati u skladu sa Zakonom o zaštiti ličnih podataka (Službeni glasnik BiH, broj 12/25). Za maloljetne kandidate izjavu daje roditelj/staratelj i ista treba biti ovjerena od strane nadležne općinske službe;
· Potvrdu o bankovnom računu.
V-DODATNA DOKUMENTACIJA KOJA SE POSEBNO BODUJE:
· Motivaciono pismo za učešće u aktivnosti;
· Ostvareni uspjeh u formalnom obrazovanju;
· Ostvareni rezultati na kantonalnom, federalnom, državnom i međunarodnom takmičenju.
VI-FINANSIRANJE/SUFINANSIRANJE I VISINA SREDSTAVA KOJA SE DODJELJUJU:
(1) Finansijska sredstva namijenjena iz Fonda za mobilnost mladih dodjeljivat će se za finansiranje/sufinansiranje sljedećih troškova:
· Putovanje (troškovi goriva, autobuske, avionske ili druge putne karte);
· Kotizacije (troškovi učešća na edukacijama, radionicama, seminarima, konferencijama i sl.);
· Boravak (smještaj i hrana);
· Vize;
· Druge poslove vezane za aktivnosti.
(2) Maksimalni iznos sredstava u jednoj godini, za jednu osobu iznosi:
· do 200,00 KM za putne troškove, troškove kotizacije i boravka u svrhu aktivnosti koje se odvijaju unutar Bosne i Hercegovine;
· do 300,00 KM za putne troškove kotizacije i boravka u svrhu aktivnosti koje se odvijaju u zemljama regiona: Hrvatska, Srbija, Slovenija, Sjeverna Makedonija, Kosovo i Crna Gora;
· do 500,00 KM za putne troškove, troškove kotizacije, troškove vize i boravka u svrhu aktivnosti koje se odvijaju u ostalim zemljama.
(3) Sredstva se uplaćuju na bankovni račun aplikanta ili roditelja/staratelja, ukoliko je aplikant maloljetan ili nema otvoren bankovni račun;
(4) Pravo na dodjelu sredstava aplikant može ostvariti samo jednom u toku jedne budžetske godine.

VII-PRAVDANJE SREDSTAVA
(1) Dodjeljena sredstva aplikant/roditelj/staratelj je obavezan opravdati najkasnije 30 dana od dana završetka aktivnosti.
(2) Ukoliko se sredstva ne opravdaju u navedenom roku, podnosilac je obavezan finansijska sredstva vratiti u roku od 30 (trideset) dana, u protivnom će se pokrenuti postupak pred nadležnim sudom putem Pravobranilaštva Općine Stari Grad Sarajevo, a isti neće imati pravo na dodjelu sredstava iz Budžeta Općine narednih 5 (pet) godina.
VIII-NAČIN I ROK PODNOŠENJA PRIJAVE
Javni poziv će biti otvoren do 30.11.2026 godine, odnosno do utroška sredstava planiranih za ovu godinu.
Prijava sa neophodnom dokumentacijom se podnosi na propisanom obrascu, koji je sastavni dio ovog javnog poziva

Općina Stari Grad Sarajevo,
Služba za obrazovanje, kulturu, sport i mlade
(sa naznakom: Javni poziv za dodjelu novčanih sredstava iz Fonda za mobilnost mladih)
Ulica Zelenih beretki broj 4,
71000 Sarajevo



Nepotpune i neblagovremene prijave neće se uzeti u razmatranje.
Svaki učesnik u Javnom pozivu koji nije zadovoljio uvjete Pravilnika biće pismeno obaviješten.
Za sve dodatne informacije kandidati se mogu obratiti Službi za obrazovanje, kulturu, sport i mlade na brojeve telefona: 033/282-324, 033/282-365 i 033/282-377.


OPĆINSKI NAČELNIK
      Irfan Čengić

